
Frumvarp til laga 
um 

skattanefndir.

(Lagt fyrir alþingi 1913).

I. Um skipun skattanefnda.

L gr.
t hverjum hreppi og kaupstað skal vera skattanefnd. í skattanefnd sitja 

3 menn, i kaupstöðum bæjarfógeti og 2 menn, er hann kveður til, en í sveitum 
hreppstjóri og 2 menn, er sýslumaður tilnefnir. Á sama hátt skal skipa einn 
varanefndarmann, er tekur sæti i nefndinni i forföllum nefndarmanns.

Formaður skattanefndar í kaupstöðum er bæjarfógeti, en annarsstaðar 
hreppstjóri. Þar sem tveir eru hreppstjórar í sama hreppi, á sá þeirra sæti í 
skattanefnd, sem eldri er. í forföllum formanns kýs skattanefndin sjálf formann 
um stundarsakir.

2. gr.
í hverri sýslu (lögsagnarumdæmi) og kaupstað skal vera yflrskattanefnd. 

í kaupstöðum skipar stjórnarráðið formann yfirskattanefndar og 2 aðra nefndar- 
menn, en í sveitum eiga sæti i nefndinni sýslumaður, sem er formaður, og 2 
menn, er stjórnarráðið skipar. Á sama hátt skal skipa varanefndarmann, er 
tekur sæti i nefndinni i forföllum eins af nefndarmönnum.

3. gr.
Sami maður má eigi sitja i skattanefnd og yfirskattanefnd. Yfirskatta- 

nefndarmenn aðrir en formenn utan kaupstaða skulu skipaðir æfilangt. Skatta- 
nefndarmenn, aðrir en formenn, skulu skipaðir til 10 ára, þannig að annar 
nefndarmanna fer frá 5. hvert ár, i fyrsta skifti eftir hlutkesti. Ef nefndarmaður 
deyr eða fer frá af öðrum ástæðum áður en starfstimi hans er liðinn, skal skipa 
mann i stað hans til þess tima, sem hann átti eftir að vera.



Nefndarmann, sem gengur úr, má skipa aftur svo oft sem vill. Þó er 
enginn, sem hefir verið 10 ár eða lengur i nefnd, skyldur til aö taka skipun að 
nýju. Sextugur maður er ekki skyldur að taka móti nefndarskipun.

4. gr.
Hver sem skipaður er i skatlanefnd eða yfirskattanefnd skai vinna eið aö 

starfi sínu. Skattanefndarmenn og yfirskattanefndarmen fá í fæðispeninga og 
ferðakostnað 4 krónur hvern dag, sem þeir gegna nefndarstörfum, og greiðist sá 
kostnaður úr landssjóði.

II. Um verksvið skattanefnda.

5. gr.
Skattanefndir hafa á hendi jarðamatsstörf samkvæmt gildandi lögum.
Sömuleiðis er það skylduverk skattanefndar á 10 ára fresti, um sama 

leyti og jarðamat fer fram, að virða allar húseignir og lóðir, sjerskilin ítök og 
hlunnindi i umdæmi sínu, þær sem skattskyldar eru að lögum. Enn fremur er 
það skylda skattanefndar eftir nánari fyrirskipun valdstjórnarinnar að virða ný- 
bygð hús og aðrar fasteignir, er af sjerstökum ástæðum þarf að meta upp að 
nýju. Eigandi hefir rjett til að krefjast endurvirðingar, hvenær sem vera skal, 
en skylt er honum að greiða kostnað við virðinguna, nema verðið breytist um 
7io eða meira. Skattanefnd getur kvatt sjerfróðan mann sjer til aðstoðar við 
virðingargerðir eftir því sem þörf krefur. Upphæð virðingarverðs á fasteignum 
skal ávalt deilanleg með 100. Því, sem þar er fram yfir, skal slept. Virðing á 
húsum og lóðum, itökum og hlunnindum skal framkvæma eftir reglugerð, er 
stjórnarráðið semur.

6. gr.
Hinar almennu virðingargerðir, sem um er rætt i 5. gr., skulu framlagðar 

1. dag júlímánaðar, í kaupstöðum í bæjarþingstofunni eða skrifstofu bæjarfógeta, 
en annarsstaðar á þingstað hreppsins eða öðrum hentugum stað, er auglýstur 
skal fyrirfram. og liggja þar til sýnis til loka sama mánaðar. Að þvi búnu skulu 
þær sendar formanni yfirskattanefndar.

Við virðingu húsa og lóða, ítaka og hlunninda, skal gefa eiganda eða 
umráðanda kost á að vera viðstaddur. Sje hann óánægður með virðinguna, skal 
hann bera upp kæru sína brjeflega fyrir formanni yfirskattanefndar, fyrir 31. dag 
júlimánaðar, ef um almenna virðingargerð er að ræða, en sje virðingin fram- 
kvæmd á öðrum tíma, skal kæran vera komin til formanns yfirskattanefndai 
innan 15 daga frá því, er virðingargerð hefir fram farið. Yfirskattanefnd fellir 
úrskurð um kæruna og tilkynnir úrskurðinn kæranda og skattanefnd þeirri, er 
hlut á að máli, og er því máli þar með ráðið til lykta.

7. gr.
Allir þeir, sem hafa skattskyldar tekjur, skulu fyrir febrúarmánaðarlok ár 

hvert — eða, ef þeir reka atvinnu á fleirum stöðum en einum, í siðasta lagi 20. 
mars — i fyrsta sinn árið 1915, afhenda skattanefnd skriflega skýrslu upp á æru 



og samvisku eftir fyrirmynd, er stjórnarráðið semur, um tekjur sínar samkvæmt 
2., 3. og 4. gr. tekjuskattslaganna. Sama skylda hvílir á hverjum þeim, er veitir 
forstöðu verslun, verksmiðju eða öðru atvinnufyrirtæki, ef eigandinn er eigi bú- 
settur innanlands, svo og á stjórnum fjelaga og stofnana og á þeim, er hefir á 
hendi fjárhald fyrir þann, sem ekki er kominn til lögaldurs.

Nú hefir framteljandi tekjur af landbúnaði eða sjávarútvegi og þykist eigi 
sjálfur fær um að gefa fullnægjandi skýrslu nm tekjur sínar og er þá skattanefnd 
skylt að veita honum aðstoð til þess. En hann er skyldur að láta skattanefnd í 
tje allar upplýsingar, er hún þarf til þess að gera tekjuframtal hans sem rjettast, 
svo sem sundurliðaða skýrslu um eignahag hans í ársbyrjun og árslok, umkostn- 
að til fjölskyldu hans, um allar greiðslur gjalda og tekna, er heimili hans og at- 
vinnuveg snerta o. s. frv.

8. gr.
Eftir skýrslum þeim, er skattanefnd tekur gildar, skal hún kveða á um 

tekjuupphæð hvers eins. Þykir nefndinni skýrsla einhvers tortryggileg, getur hún 
krafist frekari skýringa og sannana, en fái hún ekki fullnægjandi skilríki innan 
þess tíma, er hún hefir tiltekið, skal hún áætla tekjur hans eftir þvi, sem hún 
veit sannast og rjettast.

Nú er einhver sá, er enga skýrshi gefur, og skal þá nefndin áætla tekjur 
hans, svo freklega, sem hún álitur fært, svo að ekki sje hætt við, að upphæðin 
sje sett lægri en hún á að vera i raun rjettri.

9. gr.
Innan marsmánaðarloka skal skattanefnd semja skrá yfir alla þá menn i 

hreppnum eða kaupstaðnum, er tekjuskatt eiga að greiða, samkvæmt fyrirmynd, 
er stjórnarráðið semur.

Skattskráin skal framlögð 1. dag aprilmánaðar á þingstað hreppsins eða 
öðrum hentugum stað, er auglýstur skal fyrirfram, og í kaupstöðum í bæjarþing- 
stofunni eða skrifstofu bæjarfógeta, og liggja þar til sýnis til 15. dags sama 
mánaðar.

10. gr.
Ef einhver er óánægður með ákvörðun skattanefndar um tekjur hans, 

skal hann bera upp kæru sína brjeflega fyrir formanni skattanefndar fyrir 15. 
dag aprilmánaðar. Innan sama tíma, er hverjum gjaldanda heimilt að kæra yfir 
þvi, að skattskyldum manni sje slept eða skattur einhvers sje of lágt settur, svo 
og að bera upp aðfinningar um hvcrt það atriði i skattskránni, sem að einhverju 
leyti getur snert hagsmuni hans. Formaður kveður nefndarmenn til fundar ásamt 
kæranda og þeim, sem kært er yfir, og skal úrskurður feldur um kæruna fyrir 
lok sama mánaðar.

Skattanefnd leiðrjeltir skattskrána samkvæmt úrskurðum þeim, sem feldir 
eru, og sendir hana siðan ásamt framtalsskýrslum, formanni yfirskattanefndar 
fyrir 15. dag maimánaðar.

11. gr.
Úrskurði skattanefndar má skjóla til yfirskattanefndar. Skal það gert 



brjeflega og ástæður færðar fyrir kærunni. Sje kæra eigi komin til formam s yfir- 
skattanefndar fyrir 15. dag maimánaðar, verður henni ekki sint.

Yfirskattanefnd sker úr öllum kærum yfir úrskurðum skattanefnda í um- 
dæmi sínu og birtir bæði kæranda og skattanefnd úrskurðinn og er því máli 
þar með lokið.

12. gr.
Yfirskattanefnd skal nákvæmlega endurskoða allar skattskrár í umdæmi 

því, sem hún er skipuð yíir, og hafa strangt eftirlit með því, að skattanefndir 
gegni skyldu sinni að ganga ríkt eftir rjettu tekjuframtali. Ef nefnd- 
inni virðist eitlhvað vera óljóst eða rangt i skattskránum, að einhver sje vantal- 
inn eða tvitalinn á skrá, getur hún heimtað nánari skj'ringar, og skal síðan lag- 
færa skattskrárnar eftir því, sem henni þykir rjett vera.

Ef skattskrá breytist við endurskoðun yfirskattanefndar, skal formaður 
tilkynna það skattanefnd þeirri, er hlut á að máli.

13. gr.
Skattanefnd hefir gerðabók og ritar i hana allar matsgerðir, virðingar- 

gerðir og skattskrár. í hana rita hinir skipuðu skattanefndarmenn eiðstaf sinn, 
þá er þeir hefja starf sitt. Gerðabækur skattanefnda lætur stjórnarráðið tilbúa á 
kostnað landssjóðs og skulu þær löggiltar af sýslumanni eða bæjarfógeta.

14. gr.
Formaður skattanefndar skal árlega láta hreppsnefnd eða niðurjöfnunar- 

nefnd ókeypis i tje endurrit af skattskrá hreppsins og ágrip af virðingargerðum 
lil afnota við niðurjöínun sveitargjalda.

III. Almenn ákvæði.

15- gr-
Allir embættismenn og aðrir, er einhver störf hafa á hendi í almennings- 

þarfir, svo og stjórnendur banka, sparisjóða eða annara stofnana og fjelaga eru 
skyldir að láta skattanefndum og yfirskattanefndum ókeypis i tje allar þær skýrsl- 
ur, er þær beiðast og með þurfa, svo sem skýrslur um kaupsamninga og virð- 
ingargerðir á fasteignum, um skuldabrjef, vaxtabrjef og hlutabrjef, sem eigandi er 
nafngreindur að, um vaxtafje i bönkum og sparisjóðum, um embættislaun og 
annað þvi um likt.

Skorist einhver undan að gefa slíka skýrslu, sker stjórnarráðið úr, hvort 
hann sje skyldur til þess, og má leggja við dagsektir uns þeim úrskurði er full- 
nægt. Sektirnar skal ákveða með brjefi til hlutaðeiganda. Sektarfjeð rennur i 
landssjóð og má taka það lögtaki, ef það er ekki greitt í gjalddaga.

16. gr.
Ef einhver vanrækir að gefa lögboðna skýrslu um tekjur sínar skal for- 

maður skattanefndar tafarlaust senda honnm brjeflega áminningu um að bæta úr 
þvi ínnan 5 daga. Láti hann samt sem áður farast fyrir að fullnægja skyldu 



sinni, tapar hann rjetti til að kæra yfir ákvörðnn skattanefndar uin tekjur hans, 
nema því aðeins, að hann geti sannað, að tekjur hans hafi verið áætlaðar af 
skattanefnd meira en fjórðjungi hærri heldur en þær voru i raun og veru. Sje 
munurinn V4 eða meira skal hann greiða skatt af hinni rjettu upphæð, að við- 
bættum V* af hinni ijettu skattsupphæð.

17. gr.
Sá, sem móti betri vitund skýrir rangt frá tekjum sinum til skattanefndar, 

skal greiða sekt, er sje fimmföld við gjald það, sem undan er dregið. Komist 
undandrátturinn ekki upp fyr en eítir lát skattgreiðanda við skifti á búi hans, 
skal af búinu greiða tvöfalt gjald við það, sem undan var dregið.

Ef skiftaráðandi verður þess vis við skifti á búi, að tekjur hins látna hafi 
verið áætlaðar töluvert lægri til skattgjalds heldur en þær voru i raun og veru, 
skal hann þegar gera skattanefnd viðvart um það.

18. gr.
Þá er skattanefnd kveður á um skattskyldar tekjur einhvers af nefndar- 

mönnum, barna hans, foreldra eða systkina, má hann ekki taka þátt í gerðum 
nefndarinnar.

Ef sá, er kærir yfir ákvörðun skattanefndar um tekjur hans, er sjálfur í 
þeirri skattanefnd eða í yfirskattanefndinni, tekur varamaður sæti i nefndinni, þá 
er úrskurður er feldur um kæru hans.

19. gr.
Skýrslum þeim um efnahag gjaldenda, er skattanefndarmenn fá vitneskju 

um við það að gegna sýslan sinni, eru þeir skyldir að halda leyndum fyrir öll- 
um út i frá. Brjóti nokkur á móti þessu, skal honum vikið frá tjeðu starfi og 
auk þess skal hann sæta sektum alt að 100 kr., nema þyngri hegning liggi við.

20. gr.
Stjórnarráðið semur reglugerðir fyrir skattanefndir og yfirskattanefndir og 

lætur prenta eyðublöð undir skattskrár og skýrslur um tekjuframtal. Prentunar- 
kostnaðurinn greiðist úr landssjóði, svo og allur kostnaður við virðingargerðir og 
önnur störf skattanefnda með þeirri takmörkun, er segir i 5. gr.

21. gr.
Stjórnardeild sú, er hefir á hendi umboðslega endurskoðun, skal hafa 

vakandi auga á þvi við endurskoðun tekjuskattsreikninga, að skattanefndir ræki 
skyldur sínar og fylgi rjettum reglum í starfi sinu. Hefir hún rjett til að fá 
sendar tekjuframtalsskýrslur eftir þvi sem þörf gerist og leita umsagnar og skýr- 
inga skattanefnda á öllu þvi, er skattálagningunni við keinur.

22. gr.
Sektir eftir 17. og 19. gr. laga þessara renna i landssjóð. Með mál út af 

brotum gegn þeim skal farið sem almenn lögreglumál.



23. gr.
Lög þessi öðlast gildi 1. janúar 1914.

Athugasemdir við lagafrumvarp þetta.

Frumvarp þetta, sem komið er frá skattamálanefndinni, sem skipuð var 
1907, stendur i nánu sambandi við frumvarp um tekjuskatt og frumvarp um fast- 
eignarskatt, sem einnig er lögð fyrir þingið, og vísast þvi til þeirra og athugasemd- 
anna við þau, svo og til álits skattamálanefndarinnar.

Helsta breytingin, sem stjórnin hefur gert á nefndarfrumv., er sú, að 
starfstimi skattanefndanna, sem nefndin hafði sett að sumrinu og haustinu, hefur 
verið færður fram til fyrri hluta árs. Á starfstíma skattanefndanna samkvæmt 
nefndarfrv. er sá annmarki, að ákvörðun skattsins er ekki komin í kring fyr en 
liðið ev nærri ár frá lokum þess árs, sem skatturinn er miðaður við, og að hann 
greiðist því ekki fyr en hálfu öðru ári eftir á eða meira, eins og núverandi tekju- 
skattur. Samkv. nefnarfrumv. verður skattur, sem miðast við tekjur ársins 1913, 
ákveðinn sumarið og haustið 1914 og greiðist á manntalsþingum 1915 eða síðar. 
Þetta getur komið sjer afarilla, því að hagur manna getur breyst mikið á tveim 
árum og þó að menn hafi haft allrífar tekjur eitt ár getur greiðsla skattsins eflir 
svo langan tima orðið örðug. Líka eru menn ef til vill fluttir burtu á annan 
stað og komast þannig hjá að greiða skattinn af þvi að ekki næst í þá. Þar sem 
nú lika sumartiminn mun ekki vera hentugur til nefndarstarfa í sveitum vegna 
heyanna, virðist full ástæða til að breyta þannig til, að skatturinn, sem miðaður 
er við tekjur næsta árs á undan, sje lagður á fyrri hluta árs og innheimlur 
sama ár. Skattgreiðslan verður þá svo nærri þeim tima, sem tekjurnar hafa 
fallið á, sem auðið er. Nefndin mun hafa sett skattanefndarslörfin að sumrinu 
vegna fardagaársins, sem bændur miðuðu við tekjur sínar. Að vísu hefir stjórn- 
inni ekki þótt fært að banna alveg tekjuframtal eftir fardagaári, en til þess að 
það seinki ekki fyrir skattálagningunni, hefir áætlun að nokkru leyti verið látin 
nægja, þegar það er leyft, sbr. athugasemdir við tekjuskattsfrumvarpið. Fyrir 
febrúarmánaðarlok ættu inenn ahnent að geta verið búnir að telja fram tekjur 
sinar. Þó hefir þótt rjelt að lengja frestinn fram til 20. mars fyrir þá, sem hafa 
atvinnurekstur á fleiri stöðum en einum. í samanburði við það sem annarsstað- 
ar tiðkast virðast þessir frestir vera nógu langir. Samkv. dönsku tekjuskattslög- 
unuin á t. d. framtalinu alment að vera lokið fyrir janúarmánaðarlok, og síðasti 
frestur er til 15. febrúar. Annars eru frestirnir í frumvarpi þessu látnir vera 
jafnlangir sem í frumvarpi nefndarinnar og verða þeir þá þessir:

Fyrir febrúarlok (eða í einstökum tilfellum fyrir 20. mars); Tekjuframtal. 
Marsmánuður: Rannsókn á tekjuframtalinu og samning skattskrár.
1 .—15. aprll: Framlagning skattskrár og kærur yfir henni.
16.—30 april: Úrskurðir skattanefndar um kærur.



Fyrir 15. maí: Skattskráin send til yfirskattanefndar og kærur sendar 
yfirskattanefnd.

Auk þeirrar aðalbreytingar á nefndarfrv., sem getið heíir verið, hafa verið 
gerðar fáeinar smábreytingar á því.

í 16. gr. hefir sú breyting verið gerð, að þá er gjaldandi, sem vanrækt hefir að 
sinna áminning skattanefndar um tekjuframtal, getur sannað, að tekjur hans sjeu 
áætlaðar fullum Qórðungi bærri en vera ber eða meira, skuli hann greiða skatt 
af tekjum sinum að viðbættum % af hinni rjettu skattsupphæð. Eftir neíndar- 
frv. átti bann ekki að fá neina rjetting mála sinna, nema þvi að eins að hann 
gæti sannað, að tekjur hans væru í raun rjettri fullum þriðjungi lægri en áætlun 
skattanefndar, en þá að eins að greiða skatt af tekjunum að viðbættum % af 
þeim. Þar sem sú upphæð, sem heimtuð er umfram rjetta tekjuskattsupphæð 
i þessu tilfelli, er að' skoða sem einskonar sekt fyrir að sinna ekki áminningu 
skattanefndar um að gefa lögboðna skýrslu um tekjur sinar, virðist nóg að auka- 
upphæðin standi í föstu hlutfalli við skattsupphæðina og fari hækkandi jafnt 
henni, þó að hún sje ekki jafnframt stigandi eftir skatthæð, og er þvi stungið 
upp á, að hún sje miðuð við hina rjettu skattupphæð, en ekki við viðbót við hinn 
rjetta skatttekjustofn. Með því að fullhart þykir að heimta að þriðjungi skakki, til 
þess að nokkur leiðrjetting fáist, er hjer stungið upp á að miða við fjórðung 
(25%), og setja aukagjaldið fyrir vanrækslu í skattframtali 25% af skattupphæð- 
inni, sem að rjettu befði átt að greiða, ef framtal hefði komið i tæka tið.

Úr 17. gr. hefir verið slept siðari kaflanum, því að hann snertir að eins 
eignarskattinn, en í stað þess hafa verið sett fyrirmæli um, að skiftaráðandi skuli 
af sjálfsdáðum gera skattanefnd viðvart, ef hann við skifli á búi kemst að þvi, að 
tekjur hins látna hafi verið of lágt áætlaðar til skattgjalds.

Við 21. gr. hefir verið bætt ákvæði um, að endurskoðunin skuli hafa 
rjett til að fá sendar tekjuframtalsskýrslur og leita umsagnar og skýringa skatta- 
nefnda á öllu því, er skattálagningunni við kemur. Þetta er hjer sett til að bæta 
dálítið úr því, að engin allsherjaryfirskattanefnd er fyrir alt landið, er gæti haft 
eftirlit með þvi, að gerðar væru jafnstrangar kröfur um tekjuframtal alstaðar á 
landinu og sömu reglum fylgt um tekjufrádrátt og þess háttar. En slíkt mundi 
eigi sjást á tekjuskattareikningunum eða skattskránum. Aftur á móti mætti ef 
til vill nokkuð komast fyrir, hvort sömu reglum væri fylgt um tekjuframtal á 
ýmsum stöðum á landinu, ef endurskoðunin Ijeti t. d. senda sjer framtalsskýrslur 
frá nokkrum stöðum á landinu, sem valdir væru af handahófi.

Ákvæðinu i nefndarfrv. um afnám lausafjártíundarinnar hefir verið slept, 
því að ekki er ætlast til, að hreyft verði við sveitarsköttunum að þessu sinni.


